
Preguntas frecuentes 
sobre a vacinación 
infantil fronte á gripe
1.	 Por que vacinar os menores de 12 anos?

A gripe pode causar complicacións graves tamén  
en nenos e nenas sans. A vacinación reduce 
hospitalizacións, visitas médicas e uso de 
antibióticos. Por iso, recoméndase vacinar de  
forma sistemática os nenos e nenas entre os  
6 meses e os 11 anos de idade.

2. 	Que nenos/as non deben recibir a vacina 
intranasal?
Non está recomendada se hai:

•	 Alerxia grave (anafilaxe) a unha dose previa da 
vacina ou a calquera dos seus compoñentes.

•	 Fístula de líquido cefalorraquídeo.

•	 Na semana previa ou dúas semanas posteriores á 
implantación dun implante coclear.

•	 Alerxia grave ao ovo.

•	 Inmunodeficiencia grave.

•	 Tratamento con salicilatos.

•	 Asma grave recente.

•	 Contacto de persoas cunha gran 
inmunosupresión (inmunodeficiencia combinada 
grave ou receptor dun transplante nos dous 
meses anteriores) sen posiblidade de illamento. 
Se o familiar con inmunosupresión grave non 
é convivente ou se pode evitar o contacto con 

esa persoa nas dúas primeiras semanas tras 
a vacinación, non habería ningún problema en 
administrar a vacina. 

Nestes casos, pódese administrar a vacina 
inactivada (intramuscular) no centro de saúde.

3.	 Que efectos secundarios pode ter?
Os máis frecuentes son:

•	 Conxestión nasal

•	 Malestar leve ou perda de apetito

•	 Ocasionalmente febrícula, dor de cabeza ou 
sangrado nasal

A vacina antigripal intranasal é unha vacina moi 
segura.

4.	 Por que se vacina nos colexios?
Con esta campaña escolar preténdese mellorar 
a accesibilidade de todos os nenos e nenas nados 
entre os anos 2015 e 2023 á vacinación dun 
xeito fácil no seu centro educativo, sen ter que 
desprazarse ao centro de saúde. 

5.	 Que facer despois da vacinación?
O equipo sanitario permanecerá 30 minutos no 
centro tras a vacinación. Se aparecen efectos 
inesperados, informe o persoal sanitario. Ante 
calquera dúbida, contacte co seu centro de saúde.

6.	 Que pasa se o/a neno/a falta ese día ao 
colexio?
Pode pedir cita no seu centro de saúde para recibir 
a vacina.

7.	 Pode poñerse xunto con outras vacinas?
Si, pode administrarse con calquera vacina  
do calendario. 


